
Expediente 77/2023

ANTECEDENTES

PRIMEIRO. - O 22 de decembro de 2023 tivo entrada no Rexistro Electrénico da Xunta de
Galicia (num. de entrada 2023/3365186) recurso formulado por don Alfonso Garcia Eiriz
contra a resolucién do Presidente da Federacién Galega de Automobilismo pola que se
convoca a Asemblea Extraordinario para o debate e votaciéon da mocién de censura
presentada contra o presidente o mércores, 10 de xaneiro de 2024, as 20:00 horas en
primeira convocatoria, e s 20:30 horas en segunda convocatoria.

O recorrente, que é o candidato a presidente na mocién de censura presentada, sostén
NO Seu recurso:

1) Que dada a transcendencia e repercusién da asemblea convocada, tanto a nivel
federativo como deportivo, non é comprensible a eleccion que se fixo da data e
hora para celebrar a asemblea extraordinario, sendo os mesmos
contraproducentes e pouco beneficiosos para os membros da asemblea.

2) Afirmar que a federacidén, sempre que convoca asembleas extraordinarias da
mesma importancia, faino en dias festivos ou non laborables, para favorecer a
asistencia e participacion e non limitar os dereitos nos diferentes procesos
electorais ou votacion.

3) Alude o artigo 20 do regulamento electoral onde se sinala que a votacién para a
eleccién dos membros da asemblea ten que realizarse en sabado, domingo ou
festivo.

4) Lalin, lugar escollida para a celebracion da asemblea, encéntrase situada
xeograficamente a unha hora e media das grandes urbes de Galicia, onde residen
a maior partes dos asembleistas. A gran maioria deles son traballadores por
conta allea, con horarios laborais que impedirian a asistencia a asemblea.

5) A convocatoria da asemblea extraordinaria no dia e horas sinalados causaria o
recorrente un grave prexuizo toda vez que a data e hora escollidas favorece ao
actual presidente, xa que gran parte dos asembleistas non poderian votas, polo
que se vulnerarian os seus dereitos fundamentais, o principio de igualdade entre
os candidatos e a lei electoral xeral.

6) Finaliza o seu recurso solicitando a este Comité que se adoiten as medidas
necesarias para que a federacion modifique a data de tal forma que a asemblea
extraordinaria sexa convocada en dia non laborable ou en festivo e nun horario
que favoreza a asistencia e desenvolvemento dos dereitos electorais do
asembleistas e non xera unha clara indefensién con infraccién de principio de
igualdade de oportunidades.

SEGUNDO. - Por providencia do 28 de decembro de 2023 admitiuse a tramite o recurso
anterior e se acorda dar traslado ao presidente da FGA para que, no prazo de tres dias
habiles, remita o expediente administrativo e formule as alegacidns que estime
oportunas.

TERCEIRO. - O 3 de xaneiro de 2023 tivo entrada no Rexistro Electronico da Xunta de
Galicia (entrada num. 2024/19649) o expediente administrativo e as alegaciéns do
presidente da FGA. Ditas alegaciéns resimense como se indica a continuacién:

1) En primeiro lugar sostén a inadmisibilidade do recurso ao amparo dos artigos
311 e 32.1 do regulamento electoral e dos artigo 49.1 e 511 do Decreto 16/2018 e
do artigo 55.1 do Decreto 120/2013, toda vez que non se esgotou a via federativa
previa. En concreto afirma que o recurso tifia que terse formulado previamente
ante a xunta electoral.

Afirma tamén que o recorrente fixo una reclamacion ante a Xunta Electoral e
que a mesma foi resolta o 29 de decembro de 2023, sendo esta recorrible ante
este Comité.

2) No que se refire ao fondo do recurso, sindlase nas alegaciéns que no recurso non
se indica infraccién de norma algunha.

3) Afirma que non hai vulneracién de precepto algun e que a Unica motivaciéon do
recurso é unha opinién persoal carente de fundamento e proba.

4) Sinala que o cometido tanto da xunta electoral como do CGXD é velar polo
cumprimento da normativa electoral no proceso de mocién de censura e non
atender as preferencias persoais e subxectivas dun candidato.

5) Ao igual que hai asembleistas que prefiren a celebraciéon da asemblea en dia
inhabil, hai asembleistas que prefiren en dia habil.

6) Afirma que competencia exclusiva do presidente da FGA de conformidade co
artigo 30 d) do regulamento electoral decidir a data e hora para a celebracion da
asemblea extraordinaria dentro das marxes previstas no indicado precepto.

7) A convocatorio non pode ser alterada por opinions ou preferencias persoais, nin
do candidato, nin de ningunha outra persoa.

8) Termina o seu escrito solicitando a desestimacion do recurso.

CUARTO. - Consta no expediente remitido resolucion do 29 de decembro de 2023 da
xunta electoral desestimando a reclamacién feita por don Alfonso Garcia Eiriz en canto
a data e hora da asemblea extraordinaria na que se debaterd e votard a mocién de
censura.

E relatora dona Maria Dolores Rodriguez Rodriguez

FUNDAMENTOS DE DEREITO

PRIMEIRO.- Competencia do Comité Galego de Xustiza Deportiva

O Comité Galego de Xustiza Deportiva é competente para o cofiecemento do recurso
suscitado a tenor do establecido no art. 47 i) do Decreto 16/2018, de 15 de febreiro, polo
que se establecen as bases e os criterios para a elaboracién dos regulamentos electorais
que deben rexer a realizacidn dos procesos electorais nas federacidns deportivas
galegas.

SEGUNDO.- Lexitimacion

Ao ser o obxecto do recurso a data e hora sinalada polo presidenta da FGA para o
debate e votacidn da mocidén de censura presentada o 13 de decembro de 2023, o
recorrente ostenta lexitimacion activa para presentar este recurso ao ser o candidato a
presidente da mocidn de censura

TERCEIRO.- Temporalidade do recurso

O recurso interponse dentro do prazo de cinco dias habiles contemplado no artigo 47 i)
do Decreto 16/2018.

CUARTO. - Obxecto do recurso

O obxecto do presente recurso e a resolucién do presidente da FGA pola que se sinala
dia e hora para a celebraciéon da Asemblea Extraordinaria na que se debaterd e votarad a
mocion de censura.

QUINTO. - Consideracions do Comité

V.l. Sobre a inadmisibilidade do recurso.

O presidente da FGA sostén no seu escrito de alegacidns que o recurso ten que
inadmitirse ao non ter esgotado o recorrente a via federativa previa mediante a
interposicién do corresponde recurso ante a xunta electoral.

Non podemos compartir a tese anterior pois o tenor literal do artigo 47 i) do Decreto
16/2018 é claro en canto que dispén que calquera decision adoitada polos érganos
federativos en relacién cunha mocidn de censura é recorrible ante este Comité nun
prazo de 5 dias habiles.

Por outra banda, non serian aplicables ao presente caso os artigos 49.1 e 51.1 do Decreto
16/2018 e o artigo 55.1 do Decreto 120/2013 e as slas correspondencias no regulamento
electoral por canto se refiren a recursos fronte a acordos e resolucidns das xunta
electorais. No presente caso o obxecto do recurso non é ningun acordo ou resolucién da
xunta electoral da FGA, sendén que o acto obxecto de recurso é a resolucién do
presidente da FGA indicando a data e hora de celebracién da asemblea extraordinaria de
debate e votacion da mocion de censura. Polo tanto, ao non ser o obxecto do recurso
ningunha resolucién ou acordo da xunta electoral, non cabe a aplicacién dos preceptos
citados.

En canto a resolucién do 29 de decembro de 2023 da xunta electoral, de conformidade
co exposto é patente que a xunta electoral é manifestamente incompetente por razén
da materia para resolver a devandita reclamacidn, o que determina que a sua resolucién
sexa nula de pleno dereito ao amparo do artigo 47.1. b) da Lei 39/2015. A xunta electoral
tifia que haber remitido a reclamacidn a este Comité para a sia resolucion.

Polo tanto, de conformidade co exposto, procede a desestimacidn da alegacién de
inadmisibilidade.

V.II. Sobre a vulneracién do principio de participacién democratica.

De conformidade co artigo 531 da Lei 3/2012, do 2 de abril, do deporte de Galicia, o
funcionamento das federacidons deportivas galegas debe axustarse ao principio de
participacién democratica. Trasladando o mandato anterior a un proceso de mocién de
censura significa que, na medida do posible, debe garantirse o dereito fundamental de
participaciéon democratica a todos os asembleistas.

En relacién coa convocatoria da asemblea na que se debaterd e votard unha mocion de
cesioén, é certo, como se alega polo presidente da FGA, que de conformidade con artigo
47 d) do Decreto 16/2018 e co artigo 30 do regulamento electoral, corresponde ao
presidenta da FGA fixar a data e hora en que se vai a celebrar a asemblea xeral na que
se vai a debater e votar a mocion de censura. Os indicados preceptos non sinalan o lugar
de celebracion da asemblea, nin tampouco de forma exacta o dia e hora en que se ten
que celebrar. Unicamente indican que o presidente terd que convocar dita asemblea nun
prazo de 48 horas a contar desde a notificacion da admisién da mocién de censura e que

a asemblea debera celebrarse nun prazo non inferior a quince dias nin superior a trinta
dias a contar dende a stia convocatoria.

Polo tanto, non hai dubida que a convocatoria, sinalando o concreto dia e hora para a
celebracién da asemblea, corresponde ao presidente. Pero a eleccién do dia e hora polo
presidente debe estar presidida polos principios de participacion democratica,
transparencia e boa fea. E dicir, a data e hora escollidas deben garantir, na medida do
posible, a maior participacion posible.

Na FGA o proceso electoral comprende as votacidns para a eleccién dos membros da
Asemblea Xeral, da Presidente e da Comisién Delegada. En todos estes procesos ten que
estar sempre presente o principio de participacion democrdtica e, polo tanto, hai que
garantir en todos eles a maior participacion posible. Asegurar esa participacion é o que
busca o artigo 20 do regulamento electoral cando sinala que a votacién a membros da
asemblea desenvolverase nun sabado, domingo ou festivo.

E certo que non se conten no regulamento un precepto similar para a eleccién da
presidencia, pero en aplicacién do principio de participacion democratica, consideramos
que é perfectamente aplicable na eleccion da presidencia é, polo tanto, nunha mocién de
censura ao presidente. Maxime tendo en conta que na mocién de censura non se admite
o0 voto por correo e a delegacién de voto (artigo 30 do regulamento electoral por
remision ao artigo 24.3 da mesma norma) polo que entendemos que, na medida do
posible, a data e hora que se elixa para a celebraciéon da asemblea xeral debe garantir,
na medida do posible, a maxima participacion dos asembleistas.

No caso que nos ocupa, o presidente da FGA convocou a asemblea extraordinaria para
debater e votar a mocién de censura ao presidente o mércores, 10 de xaneiro de 2024,
as 20:00 horas en primeira convocatoria e as 20:30 horas en segunda convocatoria en
Lalin. E patente que o dia escollido, un mércores, non é o mais idéneo para garantir a
maior participacién posible dos asembleistas, pois é certo que é moi posible que moitos
deles por motivos laborais non poidan acudir. E dicir, a data e hora elixidos, a xuizo deste
Comité, non garante a maxima participacién dos asembleistas.

En consecuencia, consideramos que unha data axeitada e respectuoso co principio de
participacion democrdtica seria aquela na que fixase a asemblea extraordinaria nun
sabado, domingo ou festivo e nunha hora que permita aos asembleistas chegar a Lalin a
unha hora prudencial dende calquera punto de Galicia.

En termos similares pronunciouse este Comité na sua resolucion do 24 de setembro de
2019, ditada no expediente 64/2019.

Polo exposto, procede a estimacién do recurso, ordenando ao presidente da FGA para
que, dentro do mandato contido no artigo 30 do regulamento electoral e do artigo 47
do Decreto 16/2018 e nun prazo de 24 horas a contar desde a notificacién do presente
acordo, convoque a asemblea extraordinaria para o debate e votaciéon da mocién de
censura nun sabado, nun domingo ou nun festivo e nunha hora que permite aos
asembleistas chegar a Lalin nunha hora prudencial dende calquera punto de Galicia.

En virtude de todo o exposto,

O PLENO DO COMITE GALEGO DE XUSTIZA DEPORTIVA, por unanimidade, ACORDA
estimar o recurso formulado por don Alfonso Garcia Eiriz contra a resolucién do
presidente da FGA convocando a asemblea extraordinaria para debater e votar a mocién
de censura, ordenando ao presidente da FGA para que, dentro do mandato contido no
artigo 30 do regulamento electoral e do artigo 47 do Decreto 16/2018 e nun prazo de 24
horas a contar desde a notificacion do presente acordo, convoque a asemblea
extraordinaria para o debate e votacidn da mocién de censura nun sabado, domingo ou
festivo e nunha hora que permita aos asembleistas chegar a Lalin nunha hora prudencial
dende calquera punto de Galicia.

RECURSOS

Contra a presente resolucion non cabe recurso administrativo algun. Contra a mesma
poderd interpofierse recurso contencioso-administrativo nun prazo de dous meses a
contar dende a notificaciéon do presente acordo ante os Xulgados do Contencioso-
Administrativo.

Teresa Carrera Babarro, secretaria

CERTIFICO:

Que no Pleno do devandito Comité en sesion celebrada o dia 4 de xaneiro de 2024
ditouse a referida resolucidén, o que lle notifico a Vd. na sua condicion de parte
interesada para o seu debido cofiecemento e cumprimento.

Santiago de Compostela,

O Pleno do Comité Galego de Xustiza Deportiva.

P.O. A secretaria do Comité Galego de Xustiza Deportiva.
Teresa Carrera Babarro

